
satoe bangsa besar. Tiongkok, kaloe tjoema dipengaroeken oleh kakoeatan alam, bisa teroes berdiri boeat laen abad; tapi ia sekarang ada dipentjet oleh kakoeatan politiek dan economie, hingga ia melarat sekali bilah bisa hidoep sapoeloe taon lagi. Dari itoe laen sapoeloe taon ada waktoe crisis boeat Tiongkok. Kaloe dalem itoe periode kita bisa tjari djalan boeat merdikaken. Tiongkok dari pemboedakan politiek dan economie, baroelah kita poenja bangsa ada poenja djoega kans boeat hidoep bersama-sama laen bangsa; kaloe tida, kita ada ditakdirken boeat dimoesnaken oleh orang-orang dari mogenheden. Dan kaloe semoeanja tida habis dengen ini djalan, disitoe masi ada kakoeatan natuur jang aken sapoe kita kaloear dari penghidoepan. Dari sekarang kita orang Tionghoa aken rasaken itoe gentjetan dengen berbareng dari kakoeatan natuur, politiek dan economie. Kaoe bisa liat ini waktoe betoel-betoel ada waktoe crisis dari kita poenja kabangsa'an!

Tiongkok soedah satoe abad berada dibawa kakoeasa'annja
bangsa barat; sebelonnja ini sa'at, kapan bangsa Boan sedeng tjekel kita dalem tangannja, negri kita sedeng koeatnja. Engeland itoe masa sedeng taloekken India dan tida brani boeat tjoba taloekken Tiongkok sebab takoet jang Tiongkok aken tjoba boeat adoek-adoek India. Tapi dalem abad jang laloe Tiongkok telah kahilangan djadja'an jang boekan ketjil. Moelahi sadja dengen hikajat jang baroe liwat: kita telah kahilangan Weihaiwei, Port Arthur, Dairen, Tsingtau, Kowloon, Kwangchowwan. Sesoedahnja Perang Doenia, mogenheden pikir boeat poelangken berapa concessie dan kasi balik Tsingtau dan paling blakang Weihaiwei. Tapi ini tjoema bagian jang ketjil. Mogenheden poenja halocan docloean ada koerang lebih begini: sebab
Tiongkok tida aken tersedar dari tidoernja jang njenjak dan tida betjoes boeat kendaliken dirinja, iaorang ingin doedoeken poesat-poesat disepandjang pasisir seperti Dairen, Weihaiwei, dan Kowloon sebagi teki boeat ,belah" Tiongkok. Kemoedian revolutie petja di Tiongkok, mogenheden mendapet taoe bahoea Tiongkok masi ada napasnja, dan oeroengken, djoega achirnja, itoe ingetan boeat poekang Tiongkok. Kapan mogenheden sedang intjerken matanja jang temaha atas Tiongkok, ada berapa kaoemjang anti revolutic kata bahoea revolutie tjoema mengoendang pemetja'an belah; tapi hasilnja ada sebaliknja, revolutie telah hindarken daja boesoek dari bangsa asing atas dirinja Tiongkok.

